
TRACK1

Ko ta te kaiwhakahaere mahi, he whakamatau i te hirea mai o te reo paho. Kati ra, kia areare mai
0 taringa ki te kupu whakatau e whai ake nei.

Téna koe kua uru mai nei ki roto i te whakamatautau whakarongo mé Te Hiranga Te Reo Rangatira,
2020.

The Supervisor will now pause the recording to check that everyone has heard this introduction.
PAUSE FOR 5 SECONDS

TRACK 2

Tuamahi Tuatoru — He whakarongo: Te haerenga ki Murupara

He tautohetohe te ahua o ténei mahi whakarongo.

Nga tohutohu:

1. Whakarongo ki te tautohetohe.

2. | a koe e whakarongo ana, whakararangihia nga kaupapa matua ki roto i te mahere whakaaro
kua whakaritea.

3. Ata whakarongo ki nga kiwaha kei roto i te tautohetohe nei, &, tikina kia rua e marama ana ki a
koe.

4, Ata whakarongo hoki ki nga whakatauki, whakatauaksT, 3, tikina kia rua e marama ana ki
a koe.

5. E toru nga whakapaohotanga o te tautohetohe, a, kia mutu te whakapaohotanga ka watea mai
te 15 méneti hei whakarite i au korero whakaputa.

6. Mutu ana te whakarite korero, hoatu tau pukapuka whakamatautau me nga pepa whakarite

tuhinga ki te kaiwhakamatautau.

He tokorua e korero tahi ana, e whakarite ana hoki mo tétahi kemu whutuporo ka td ki te wharua

o Murupara. Kei te takaro raua mo tétahi taonga whakahirahira kua roa nei e tukitukihia e nga karapu
Maori. Ko te kaikorero tuatahi ko Para. Ko ia tétahi kua waia ké ki €nei momo takaro. Ko te kaikorero
tuarua ko Maaka. He teina ia kia Para, katahi ano ka uru mai ki ténei whakataetae. Anei nga reo o te
tokorua nei:

Téna koutou tamariki ma, ko Para toku ingoa. Ka hoki atu ki taua korero rongonui; utua te kino, ki te
pai!

Kia ora tamariki ma, ko Maaka ahau he toki takaro whutuporo, he waewae parahutihuti hoki!

LISTENING PASSAGE BEGINS (FIRST READING)

Maaka, kua rite koe ki te haere? Kua hiakai katoa au ki te takaro whutupdro e hoa! Me whakahoki mai
te taonga ra ki te kainga. Kua roa nei a Murupara e pupuri ana i te taonga ra, né ha? Engari e kore au
e hoki i te waewae tatuki, engari ma te upoko pakaru ra ano.

Ae parata, kua roa te wa! He toki tonu nga nanakia o Ngati Manawa. E Para, téna korero mai. He aha
nga whakanekeneke i mua i te timatanga o te kému? He manu hou ahau, hei pii ka rere. He tauhou
hoki ki €nei momo kému. Téna koa, kdrero mai ki a au, kia pai taku whakarite i oku whakaaro mo te
wero kei te haere.

He tika tau e Maaka. Me korero mo nga whakaritenga i mua i te kému. Tuatahi, ka karakia tatau

i mua i te haerenga, kia watea ai te haere ki runga i te mata o te whenua. He mea nui kia tae atu taua
ki ténei karakia Maaka, kia pai ta taua kite i te hunga e ngakau nui ana ki te kaupapa i mua i te wehe.
Ma nga raho ka td te ure!

Ka tae atu tatau ki Murupara kua haere totika ki to ratau marae, ki reira whakaeke a-tira nei. Ki a au
nei, ki te kore te kaitakaro e tae atu ki te pohiri, he moumou taima te haere atu. Ki te kore tatau e haere
ki te whakanui i te mana whenua, otira nga kaipupuri i te taonga he mea pénei i te kore hiahia kawe

i te manuka o te kaiwero. Aué te whakama. Maaka, kei hea t0 wareti e hoa? Me tuku paku koha ki te
kaikorero ...

Né? Koha ...?

Ae, ae. Ka mutu te pohiri whakatau, ka kuhu atu ki roto i te wharekai mo te paramanawa, engari ko
nga kaitautoko anahe nga mea ka haere ki te kai. Ko ta tatau he whakarere atu te tira tautoko ki reira,
a, ka haere ki te karapu whutuporo o Murupara. Ki reira, ka utua he moni ki te kaitiaki i te kéti ...

E k1 r&? He moni ano ...?

Ae, ae. Ka utua ki te kéti, a, ka haere te tima (changes to an intensely speaking tone of voice) ki te
whakarite pénei i te ope taua. Haramai te toki! He pakanga kei te haere e Ma!

Aué! Kare ano au kia puta i te wharua kua mohio ké au: “Haha te tahua”... me tuku koha ki te

marae, me haere au ki te karapu, a, ki reira hoki me utu au ki te kéti! Hei aha? Kia pai ai taku takaro
whutuporo? Kei te aha ké nga Maori o tenei wahi? Kua takaia wo ratau na ure ki te rau o te noti! Hika,
kei pohehé koe he hohonu nga pukoro a Maaka, engari he pohéhé tino nui téra! Ha ha ha! (mockingly)
Me utu au kia pai ai taku takaro. Kua porangi k& nga Maori o konei.

E ta! Kei te rongo au i t0 taha ‘paraoa’ e Maaka. Kaua e tou kikT ...

Engari mo téna. E mohio ana au ko te wairua o te haere, he haerenga ano péna he pakanga e tatari
mai nei. Ko nga kaitakaro o Murupara ka hiahia kohuru i a au, ara, ka péra hoki to taua kapa ki a ratau.
An3, ko td mea mai ki ahau; me utu ratau i mua i to ratau karawhiuwhiu i a au?

Ha ha. Koira te wairua o énei momo kaupapa e taku teina. He taonga whakahirahira ténei kua roa nei
e pakangahia e 0 taua papa. Engari, tau ana te puehu, ka tau ano te aio ki waenganui i nga kapa

e rua. Ko nga utu e korerotia nei e koe? He takoha ka tika ra me hoatu ki te whanau o Murupara. Mai
ra ano énei ttahuatanga e Ma, inahea koe i poOhéhé e kore e tuku he koha, he pitea awhina ki te hau
kainga? Koira te oranga tonutanga o nga tikanga o nehe, me te take e ora tonu ana nga karapu Maori
i énei wa o te korekore. He aha? Ka taka mai nga kai torire ka whangai ki to piki mahunga mai nga
rangi tthaha? Aué, me mutu 6 amuamu mo te tuku hereni ki te hunga nihowera e Maaka. Kaua koe

e wareware me homai he koha ki a au hei utu i aku penehini, he tawhiti te haere ki Murupara!

LISTENING PASSAGE ENDS
TRACK 3
Kua mutu te panuitanga tuatahi, kei a koe te 30 hekona hei whakaemi whakaaro.
PAUSE FOR 30 SECONDS
Tdmahi Tuatoru: te whakarongo tuarua.
INSERT LISTENING PASSAGE
Kua mutu te panuitanga tuarua, kei a koe te 30 hékona hei whakaemi whakaaro.
PAUSE FOR 30 SECONDS
Tdmahi Tuatoru: te whakarongo whakamutunga.
INSERT LISTENING PASSAGE
Kua mutu te whakamatautau whakarongo i konei.

Tirohia ina kua mau i a koe nga korero matua katoa, hei tautoko i tau korero whakaputa. Kei a koe te
15 méneti hei whakarite i tau kdrero i mua i te hopu i to reo. Kia kaha ra — kaore koe e ahei ki te hari
i au tuhituhi, pepa tautoko ranei ki te rima hopu reo.

This is the end of the recording.



